
O CAMIÑO INGLÉS 

O camiño inglés é unha das rutas usadas polos pe-
regrinos procedentes dos portos da Coruña e Ferrol 
que van de camiño cara Santiago de Compostela. 
Esta ruta xacobea foi a elixida na Idade Media po-
los peregrinos británicos e do norte de Europa que 
chegaban en barco ata os dous peiraos coruñeses. 
Fronte a outras vías máis masificadas, esta é unha 
magnífica opción para os camiñantes que buscan 
natureza, historia e tranquilidade durante o seu pe-
riplo. 

A pesar de que o camiño só transita unha parte moi 
pequena do territorio de Mesía, ten unha gran im-
portancia simbólica debido ao Hospital de Bruma.

Bruma é a parroquia máis pequena de Mesía (só 
conta cun núcleo de poboación) que ademais ten 
unha peculiaridade que a fai única: non ten cone-
xión directa co resto das parroquias xa que é unha 
especie de “illa” rodeada polos concellos de Ca-
rral, Ordes e Abegondo. Na Idade Media xa existía 
aquí un hospital de peregrinos. Hoxe segue a ser un 
punto de referencia deste camiño debido a que se 
transformou nun coñecido albergue no que pasan a 
noite os romeiros que se dirixen a Compostela. 

de de Saturnino Aller, un poderosísimo político do seu 
tempo. Na mesma viviu un irmán seu, o recoñecido as-
trónomo galego Ramón María Aller.

Tamén é moi recomendable unha visita á chamada   
Casa do Coronel, hoxe dedicada ao turismo rural, 
proxectada no primeiro terzo do século XX polo coru-
ñés Antonio Tenreiro, un dos arquitectos máis destaca-
dos da súa xeración.

BRAÑAS DE VALGA, A FORZA DA NATUREZA

Se xa vimos que o patrimonio artístico e histórico de 
Mesía é sobresaínte, temos que dicir que a riqueza na-
tural é outro dos puntos fortes deste concello. A este 
respecto a primeira parada do viaxeiro debe ser sen dú-
bida as chamadas Brañas de Valga, que albergan unha 
Aula da Natureza e un Centro de Interpretación. Este é 
un magnífico exemplo de como se pode rexenerar un 
espazo natural. A zona, que hai décadas se empregou 
para a extracción de arxila, é hoxe unha lagoa onde 
volve con forza a vida natural e serve para o ocio e co-
ñecemento dos visitantes.

Canda esta gran área, no municipio tamén podemos 
destacar outros dous espazos públicos que teñen a na-
tureza como gran protagonista: A área recreativa de 
Ponte Carballa, na parroquia de Olas, a carón do río 
Samo, e a de Mata, na de Xanceda. Esta última combi-
na unhas coidadas zonas verdes con espazos deporti-
vos (canchas de fútbol, tenis e piscinas).

SENDEIROS PARA PERDERSE

Mesía conta cunha ruta de sendeirismo ben sinalizada 
e que é apta para todo tipo de camiñantes. O traxecto, 
de pouco máis de trece quilómetros, é coñecido como 
Ruta da Fraga aos Muíños e está pensado para mer-
gullarse na paisaxe e parte do patrimonio artístico do 
concello. O tempo estimado para o percorrido é de tres 
horas e media e nel atoparemos paneis con ilustracións 
e textos explicativos.

PARADA E FONDA

A 42 quilómetros da capital de Galicia e 46 da cidade 
da Coruña, Mesía pode ser un magnífico destino para 
unha escapada curta que deixe atrás os problemas co-

polo todopoderoso arcebispo Fonseca. Nas súas inme-
diacións hai rutas sinalizadas que nos axudan a com-
prender mellor a súa importancia como encrave de re-
ferencia entre as terras de Betanzos as de Compostela.

Relixioso

O patrimonio relixioso de Mesía é tamén notable. Can-
da os templos parroquiais, nos que podemos ver os 
distintos estilos artísticos que decorren entre os séculos 
XIII e o XIX, tamén están as máis humildes pero fermo-
sísimas capelas (San Lourenzo de Bruma, San Cidre, 
Arxán e Santo Antón). Tampouco podemos esquecer 
cruceiros como o de Olas, un magnifico exemplo do 
traballo artístico dos canteiros.

Civil

A nobreza rural mostrou o seu poderío coa construción 
de pazos que sobresaían fronte ao resto das vivendas. 
Nas terras de Mesía hai pegadas ben importantes neste 
sentido. É obrigada a parada no Pazo de Recelle, edi-
ficado no século XVII. Tamén moi coñecida en toda Ga-
licia é a chamada Casa Grande de Xanceda, de estilo 
barroco, o inmoble dálle nome hoxe a unha prestixio-
sa granxa ecolóxica que produce derivados lácteos, 
fai pedagoxía do medio rural e emprega a ducias de 
persoas. Na parroquia de Castro atopamos o Pazo de 
Lago, que data do século XVIII.

Outra construción importante na historia do concello 
é da comarca é a chamada Casa da Vila, un grande 
inmoble construído no século XIX e que foi propieda-

MESÍA

As terras de Mesía forman parte da estrema da bis-
barra de Ordes que linda coas comarcas da Coruña, 
Betanzos e Arzúa. O concello está situado no corazón 
da provincia herculina. Cunha economía eminente-
mente agrogandeira, Mesía é un referente en Galicia 
en canto a produción de leite de vaca. 

O municipio está composto por doce parroquias que 
suman preto de 107 quilómetros cadrados: Albixoi, 
Bascoi, Boado, Bruma, Cabrui, Castro, Cumbraos, 
Lanzá, Mesía, Olas, Visantoña e Xanceda. Os viaxei-
ros que se acheguen ata este epicentro verde po-
derán gozar da paisaxe, das xentes pero tamén dun 
extraordinario patrimonio a través do que se pode 
rastrexar boa parte da historia galega. 

PATRIMONIO

Terra de castros

Para comezar este percorrido é ben remontármonos 
á cultura castrexa. Para iso imos ata o lugar do Castro, 
alí está un famoso xacemento no que se atopou o co-
ñecido como Tesouro de Xanceda: un conxunto de 
torques de ouro de extraordinaria importancia, que 
están depositados no Museo Arqueolóxico do Cas-
telo de San Antón da Coruña. Tamén neste concello 
se poden ver as medorras do milenario Castro de 
Boado.

Unha fortaleza histórica

O chamado Castelo de Mesía é hoxe un conxunto 
de ruínas. Porén, todas a historias que acubilla o lu-
gar dan razóns de peso para unha visita. Construído 
como unha fortaleza militar no século XIII, o inmoble 
foi destruído nas revoltas irmandiñas e reconstruído 

CONTRAPORTADA

moito que ver

MESÍA

MAPA TERRITORIAL MESÍA

CONSELLERÍA DO MEDIO RURAL

tiáns e que nos sirva para combinar natureza e cultura. 
O concello conta con casas rurais e de comidas que son 
apostas seguras para o viaxeiro que busca a autentici-
dade do medio rural.

A gastronomía do concello segue os parámetros do in-
terior coruñés: produtos estacionais e da mellor calida-
de. A carne do vacún, as hortalizas e os lácteos. Non 
debemos esquecer que o municipio está dentro da De-
nominación de Orixe Arzúa –Ulloa e que aquí tamén 
se fan excepcionais queixos de tetilla.

O NOSO
TERRITORIO
A Comarca de Ordes é unha comarca natural 
formado por sete concellos (Cerceda, Frades, 
Ordes, Oroso, Tordoia e Trazo) con identidade 
propia e sentimento comarcal moi definido.

Cerceda

Tordoia
Ordes Mesía

Frades

Oroso
Trazo

Somos unha entidade sen fin de lucro, integrada por 
un conxunto representativo das institucións e dos 
axentes económicos da Comarca de Ordes.

A Asociación nace no ano 2001 coa finalidade de 
xestionar iniciativas e programas de Desenvolvemen-
to Rural, sendo seleccionada para a xestión da Inicia-
tiva Comunitaria Leader + e como entidade colabo-
radora de AGADER na xestión do Programa Leader 
2007-2013. Actualmente xestionamos, como entida-
de colaboradora de AGADER, a medida LEADER do 
PDR de Galicia 20014-2020 na Comarca de Ordes.

A Asociación de Desenvolvemento “Comarca de Or-
des” está integrada por un número ilimitado de so-
cios, que deberán ser entidades de carácter público 
ou privado, con implantación local representativas 
dos colectivos existentes no territorio debendo ter 
tamén un carácter equilibrado e representativo no 
plano territorial. Non poderán formar parte da aso-
ciación as persoas físicas e as sociedades mercantís, 
excepto as seguintes entidades de economía social: 
cooperativas, sociedades agrarias de transformación 
e sociedades laborais. Rexerá o principio de portas 
abertas, de xeito que se garanta permanentemente 
a incorporación de asociados e se potencia o equili-
brio territorial mediante a representación que apor-
ten os asociados.

A participación dos socios do sector público e re-
presentantes políticos nos órganos de dirección da 
Asociación será inferior, en todo caso ó 50% da por-
centaxe de votos dos devanditos órganos.

